
Presentacións sectoriais

Realizáronse nove seminarios nas instalacións do CDCT de Verín, personali-
zados para os seguintes colectivos:

•	 Entidades relacionadas coa agricultura, gandería e forestal (2 presenta-
cións)

•	 Entidades relacionadas co turismo e hostalería

•	 Asociacións de empresarios (2)

•	 Axentes de desenvolvemento local de emprego e asociacións varias (2)

•	 Asesorías e xestorías

•	 Institutos de ensinanza secundaria

Visitas ao Centro

En 2010 leváronse a cabo 9 visitas de colectivos ao Centro: 

•	 Alumnos do IES Xesús Taboada Chivite (4 visitas)

•	 Alumnos do IES Carlos Casares

•	 Alumnos de curso específico de creación de empresas dirixido a mulleres 
do rural (2 visitas)

•	 Traballadores do Obradoiro de emprego Baronceli do Concello de Verín 

•	 Grupo de traballo da Eurocidade Chaves-Verín

Dinamización do cooperativismo e do espírito colaborador entre os axentes 
dinamizadores

•	 Leváronse a cabo visitas aos 
concellos das comarcas de Ve-
rín e Viana, asociacións empre-
sariais, oficinas de emprego e 
outras entidades de promoción 
do desenvolvemento, ademais 
de numerosos contactos con 
empresarios da zona para dar 
a coñecer as actividades do 
CDCT, así como para ofrecerse 
a colaborar con eles, detectar 
novas oportunidades de nego-
cio e coñecer as estratexias de 
desenvolvemento nos que esta-
ban inmersos.

•	 Semana do Cooperativismo. Celebrouse no CDCT do 31 de maio ao 4 de 
xuño coa colaboración de AGACA.

•	 Participouse en actividades de promoción do cooperativismo organizadas 
por outras entidades, como a XVI Feira Forestal e Agroalimentaria Provin-
cial celebrada na Gudiña á que tamén se acudiu como relatores; a Xorna-
da de promoción do Cooperativismo organizada por Hortoflor no propio 
CDCT, ou a Xornada de Cooperativismo para emprendedores en colabora-
ción coa Oficina de Fomento Cooperativo do Concello de Porqueira.

Un espazo para coñecerse e compartir experiencias: a Semana do Cooperativismo 
celebrouse no CDCTV coa colaboración de AGACA

•	 Cooperouse coa Ruta do Viño de Monterrei que organizou dúas presenta-
cións no CDCT (Innovación turística no sector do viño e Presentación das 
axudas ao sector enoturístico) e co proxecto de Rutas Gastronómicas de 
Galicia.

•	 En canto a aproveitar as cooperativas xa existentes como canle de venda 
dos produtos alimentarios, explicóuselle aos posibles interesados a existen-
cia de cooperativas (Hortoflor Dos, Icos, Horta de Galicia e Postoiro, entre 
outras) que poderían canalizar a venda dos seus produtos.

•	 Informouse ás cooperativas da zona das posibilidades que se lles presentan 
ao participar noutros proxectos de colaboración. En concreto, a Biocoop, 
S. Coop. Galega, da posibilidade de participar en GranxaFamiliar.com, e á 
adega Terras do Cigarrón, dos beneficios de participar na Ruta do Viño de 
Monterrei.

•	 Promoveuse a colaboración entre as distintas asociacións empresariais da 
zona e tamén entre as entidades socias de cada unha delas. Grazas á inicia-
tiva de AGACA no CDCT de Verín, o día 9 de decembro celebrouse o Día 
do Emprendedor na Eurocidade Chaves-Verín, no que colaboraron distin-
tas asociacións empresariais españolas e portuguesas, ademais de ambos 
concellos, a Cámara de Comercio e a propia Dirección Xeral de Relacións 
Laborais.

•	 Promovéronse contactos con asociacións empresariais. Celebrouse, nas ins-
talacións do CDCT de Verín, a asemblea constituínte dunha asociación de 
empresarios do metal. Coa Asociación de Empresarios de Verín (AEVER) 
colaborouse na realización do Día do Emprendedor ou en temas como a 
creación dunha tarxeta de descontos para os clientes dos comercios. Co-
laborouse activamente coa Asociación Ruta do Viño de Monterrei e a de 
Hostaleiros da Comarca de Monterrei (AECOM) para organizar seminarios 
e planificar estratexias conxuntas que beneficien aos seus socios. Tamén se 
analiza, por petición da D.O. Monterrei, a posibilidade de crear unha nova 
cooperativa de subministros que beneficie ás adegas da D.O. Monterrei. 
Existiron durante todo o ano continuas colaboracións coa Antena Local da 
Cámara de Comercio, organizando accións formativas e dinamizadoras 
complementarias coas do CDCT.

•	 Colaborouse con distintos axentes de concellos e entidades dinzamizadoras 
da zona para buscar a dinamización dos sectores do viño, carne ecolóxi-
ca, cebola, pataca, horta, castaña e cogomelos. Asesoráronse proxectos em-
prendedores en temas como castaña, cogomelos, oliveiras, viño, servizos 
forestais, servizos sociais, turismo e informática.

Dinamización do cooperativismo e do espírito colaborador en alumnos de 
entidades de formación 

Organizáronse visitas dos IES Taboada Chivite (3) e Castro de Baronceli. O 
Encontro coa Xuventude Emprendedora organizado polo CDCT o 21 de decem-
bro contou con alumnos de ambos centros.

Charlas de difusión do cooperativismo en institutos e outros centros forma-
tivos. 

•	 IES Carlos Casares de Viana do Bolo. Charla de emprendemento cooperati-
vo para os alumnos do ciclo de atención sociosanitaria.

•	 Colexio Padres Mercedarios. Obradoiro de 
traballo en equipo para alumnos de 1º e 2º 
da ESO e presentación das 100 ideas de ne-
gocio para alumnos de 3º e 4º de ESO.

•	 Día do Emprendedor na Eurocidade. Parti-
ciparon alumnos de institutos de formación 
secundaria, principalmente portugueses.

•	 IES Taboada Chivite. 3º de ESO. Obradoiro 
de elaboración dunha revista.

Detección e captación de emprendedores

Traballouse cos distintos prescritores da 
zona coa función de detectar e acompañar no-
vos proxectos emprendedores. Mantivéronse 

reunións no CDCT, así como visitas aos seus lugares de traballo. Tamén se manti-
vo contacto continuo por teléfono e correo electrónico.

Co asesoramento, acompañamento inicial dos proxectos e maduración da 
idea empresarial, moitos dos emprendedores convertéronse en Grupos Promoto-
res de Cooperativas e están a ser asesorados por AGACA ou XEDEGA, segundo 
o caso. Na parte relacionada coas cooperativas agrarias, destacan os seguintes 
grupos promotores:

•	 Grupo promotor Cooperativa Castaña do Oriente Ourensán (Viana do 
Bolo).

•	 Grupo promotor Cooperativa de Castañas da Gudiña (promovido dende a 
Asociación para o desenvolvemento dos Soutos).

Mediante o ofrecemento de información básica sobre as vantaxes e caracte-
rísticas de empregar algunha fórmula da economía social aos emprendedores, o 
CDCT recibiu a xente interesada en crear novas sociedades cooperativas.

Actividades de Asesoramento

•	 Recepción de Emprendedores e asesoramento inicial

Mantivéronse contactos con máis de 90 emprendedores das comarcas de Verín 
e Viana, aos que se lles axudou nos seguintes aspectos: madurar a idea de nego-
cio; presentación dos recursos dispoñibles na zona que podería aproveitar o novo 
negocio; indicar casos de boas prácticas relacionados; facilitar documentación e 
ferramentas de apoio aos emprendedores; indicar e redirixir cara a outros axentes 
que complementen o asesoramento; informar das posibilidades de abordar a súa 
idea empresarial dende o punto de vista cooperativo.

Unha grande parte dos emprendedores animáronse a pasar a unha segunda 
fase. O resto seguen a madurar os seus proxectos, con posibilidade de que nos 
vindeiros meses se animen a seguir avanzando cara á súa idea de crear novas 
empresas.

•	 Asesoramento a grupos promotores de cooperativas

Traballo con 10 grupos promotores que suman un total de 65 emprendedores. 
A situación actual é a seguinte:

�	 Cooperativa xa creada: 1

�	 Cooperativas en proceso de creación: 2

Fomentouse o traballo en equipo a través de varios obradoiros

�	 Grupos promotores con traballo moi avanzado: 2

�	 Outros grupos cos que se está a traballar: 5

Ademais traballouse con Idatia, S. Coop. Galega e Biocoop, S. Coop. Galega.

Actividades de Formación

•	 Sondaxe de necesidades de formación das cooperativas da zona

Contactouse con todas as cooperativas da zona conseguindo enquisar á 
maioría delas, obtendo como froito unha relación de cursos formativos de-
mandados, así como as datas nas que se podería levar a cabo.

•	 Plan de formación para cooperativistas

Impartiuse no CDCT un curso de Informática e Internet para socios de Bio-
coop, S. Coop. Galega que rematou en abril de 2011. 

•	 Actividades Transversais

Como punto de información e divulgación do cooperativismo, destaca 
a conservación e ampliación do Centro de Documentación no que se in-
cluíron máis de 200 novos documentos e repartiuse información entre os 
solicitantes.

6.4.- Enxeñería e desenvolvemento sostible 

Dende o Departamento de Enxeñería e Desenvolvemento Sostible impulsa-
mos a competitividade das cooperativas agrarias axudándoas a medrar de forma 
sostible, prestándolles un servizo integral optimizando os seus obxectivos en cus-

to, prazo e calidade, mediante un asesora-
mento nos seus investimentos e na enxeñe-
ría de proxecto, buscando e facilitando as 
mellores solucións técnicas dispoñibles e 
as fontes de financiamento máis axeitadas 
ás demandas das cooperativas, sempre con 
criterios legais urbanísticos, ambientais e 
de calidade e seguridade alimentaria.

A pesar de que o ano 2010 se caracteri-
zou polo arrastre da crise económica e fi-
nanceira que afectou aos proxectos investi-
dores das cooperativas, na área de Enxeñe-
ría estudamos os proxectos de ampliación 
de cortes de gando vacún, terminamos a 
reforma dunha explotación e redactamos o 
proxecto da aula de formación de AGACA 
en Melide. Por outra banda, preparamos 
os estudos de viabilidade económica-fi-
nanceira para catro proxectos de investi-
mento cos seus correspondentes expedien-

tes de subvención, e tamén valoramos a viabilidade dunha agroindustria para 
facilitar os seus proxectos de expansión e crecemento.

Na área de Urbanismo, redactouse un Informe sobre o impacto no solo rústico 
da modificación da lei 9/2002 de “Ordenación Urbanística e Protección do Medio 
Rural de Galicia” pola lei 2/2010. Dito Informe está colgado na sección Enxe-

Mario Fernández (esquerda), responsable do departamento de 
Enxeñería Técnica xunto con Manuel Pedreira, técnico do mesmo

ñería da páxina web de AGACA (http://www.AGACA.coop/gl/enxe-doc.asp). 
Esta lei 2/2010, no art. 33, ocúpase dos usos e actividades que se posibilitan en 
solo rústico, onde hai dous apartados de especial relevancia para as cooperativas 
agrarias no solo rústico especialmente protexido. Modifícanse os usos e activida-
des permitidos segundo as diferentes categorías de protección do solo rústico, 
ampliando a competencia municipal para conceder licenzas sen necesidade de 
autorización previa para os actos de edificación e uso do solo rústico directamen-
te vinculados á explotación racional dos recursos e o uso natural do solo. Con esta 
medida preténdese axilizar a tramitación administrativa das licenzas neste tipo 
de solo rústico: ao eliminar a autorización previa, acúrtanse os prazos previstos e 
facilítanse os trámites e tempos necesarios.

Na área de Desenvolvemento Sostible traballamos principalmente nas áreas 
de diagnoses enerxéticas e responsabilidade social. No ano 2010 fixemos informes 
individualizados sobre urbanismo en solo rústico para as cooperativas que o so-
licitaron e tamén informes sobre xestión de vertidos. Xa falamos das “Diagnoses 
enerxéticas” nas fábricas de penso e adegas (punto 6.2.3) e das “Memorias de 
Responsabilidade Social” (punto 6.2.6). Tamén participamos nas xornadas de pla-
nificación hidrolóxica da Confederación Hidrográfica do Miño-Sil en Valdeorras, 
e da Confederación Hidrográfica Galicia-Costa en Santiago.

As cooperativas agrarias están inmersas nun proceso constante de innovación 
tecnolóxica, necesaria para afianzar a seguridade alimentaria dos consumidores 
e que favorece a trazabilidade das materias primas e produtos terminados. Para 
isto é fundamental a busca da mellor tecnoloxía dispoñible para facilitar a mellora 
da produtividade das fábricas de penso, adegas e instalacións hortícolas.

6.5.- Calidade

O servizo de calidade de AGACA desenvolveu tres áreas de traballo principais: 

-	 Implantación do Referencial de Leite de Vaca Certificado de Cooperativa 

-	 Tramitacions de Rexistros Sanitarios con sendas implantación de Sistemas 
de Análise de Perigos e Puntos de Control Crítico (APPCC). 

6.5.1.- Leite de Vaca Certificado de Cooperativa

A Consellería do Medio Rural fomenta e apoia os programas de aseguramen-
to da calidade, baseados en sistemas de aseguramento da calidade que culminen 
na superación dun proceso de certificación, externa e independente, de todo o 
sistema.

Integran o departamento de Calidade: Lucía García, Xosé Manuel Cortiñas e Mª Carmen Rey (responsable do departamento) 
e na foto da dereita, Antonio Iglesias e Isabel Fernández

Neste senso, o equipo técnico de AGACA, dende hai sete anos, desenvolve o 
programa de “Leite de Vaca Certificado de Cooperativa”, en 13 cooperativas e en 
preto de 500 explotacións leiteiras.

Dito Referencial, pretende dotar de protocolos para o autocontrol dos diferen-
tes puntos críticos que se dan na produción de leite na explotación. A finalidade 

de todo o proceso é garantir aos compradores e 
consumidores un leite cun valor engadido no que 
se garante unha “maneira correcta de producir” e 
totalmente supervisada por un equipo de técnicos.

AGACA conta cun equipo de catro técnicos 
(enxeñeiros agrónomos e veterinarios), que coordi-
nan todo o proceso de implantación nas cooperati-
vas; dende as auditorías internas e a execución de 
autocontrois nas explotacións, ata o deseño e im-
plantación do sistema de calidade a nivel do equi-
po técnico de cada cooperativa.

Na campaña 2010, once cooperativas galegas 
cun total de 290 explotacións leiteiras mantiveron 

o selo de calidade “Leite de Vaca Certificado de Cooperativa”, excepto 49 explo-
tacións das cooperativas O PEREIRO, SAN ANTONIO DE POL e CENTRAL DE 
FRADES que o acadou por primeira vez. O equipo técnico de AGACA realizou 
1.200 auditorías internas nas explotacións (frecuencia cuatrimestral), 450 controis 
de velocidade de enfriamento en tanques de refrixeración e revisións de limpeza 
dos circuítos de muxido e máis de 1.000 controis de potabilización das augas clo-
ración/peróxidos. 

6.5.2.-	Rexistro Sanitario: desenvolvemento dos Sistemas de Análise de Peri-
gos e Puntos de Control Crítico (APPCC)

O equipo técnico de AGACA, asesora ás cooperativas lácteas para o desenvol-
vemento dos manuais de puntos de control crítico (APPCC), xunto coa tramita-
ción do Rexistro Sanitario. Durante o ano 2010, AGACA asesorou 13 cooperativas 
primeiro compradoras e 3 centros lácteos.

Nos primeiros compradores, estes sistemas, teñen como obxecto dotar aos 
operadores de sistemas de autocontrol e control da trazabilidade na fase de reco-
llida e transporte de leite, incidindo en aspectos clave como a formación dos re-
colledores de leite, control dos camións e dos equipos de mostras automático, etc.

Así mesmo o primeiro comprador define cómo se 
van levar a cabo os diferentes programas de “Prerre-
quisitos” baseados. 

•	 Prerrequisito de Control de Proveedores

•	 Prerrequisito de Hixiene

•	 Prerrequisito de Trazabilidade

•	 Prerrequisito de L+D

•	 Prerrequisito de Formación

•	 Prerrequisito de Mantenemento

•	 Prerrequisito de Subproductos

Xa son 339 as explotacións leiteiras certificadas co nivel nº1 do 
referencial “Leite de Vaca Certificado de Cooperativa”

En 2010, AGACA tamén asesorou para a tramitación do Rexistro Sanitario a 
Cooperativa Agraria Provincial de A CORUÑA, nun proxecto que comprendía a 
pasterización do leite cru na granxa para a súa posterior distribución en máqui-
nas expendedoras.

6.6.-	 Informe sobre a xestión e o estado económico do cooperativismo 
agrario en Galicia 

Desde hai trece anos a Asociación Galega de 
Cooperativas Agrarias, AGACA, vén elaboran-
do o Informe sobre a Xestión e o Estado do Coo-
perativismo Agrario en Galicia.

As cooperativas agrarias atopan nel informa-
ción útil para avaliar o seu traballo actual e futuro. 
Mesmo quere servir para animar e guiar a todos 
aqueles que teñen pensado constituírse en coope-
rativa para levar a cabo un proxecto económico. 
Investigadores e estudosos en xeral, e tamén as 
administracións públicas, teñen nel unha impor-
tante ferramenta de traballo e un documento de 
referencia para promover e fomentar o cooperati-
vismo como unha fórmula xurídica perfectamen-
te válida para a actividade económica. 

O sector cooperativo é o eixe máis importan-
te do sector agrario. Trátase dunha estrutura que 
sofre os mesmos problemas que as explotacións 
do seu contorno no medio rural: falta de relevo 
xeracional, escaso poder de negociación no mer-

cado e unha modernización técnica e económica mellorable. O XIII Informe sobre 
a Xestión e o Estado Económico do Cooperativismo Agrario en Galicia pretende 
incidir no coñecemento destes aspectos.

A mostra tomada para o estudo engloba 53 cooperativas agrarias socias de 
AGACA, representativas da totalidade de sociedades agrarias existente en Ga-
licia. No ano 2005 (último dato dispoñible), en Galicia existían 3221 cooperativas 
agrarias activas. 

Conclusións da análise económica xeral do cooperativismo agrario en Galicia 

•	 Datos xerais:

�	 Polo que respecta ao número total de socios das cooperativas da mostra, 
dáse un aumento do 1,7%, con respecto a 2006. A media por empresa aca-
da os 278 cooperativistas. 

�	 O número de traballadores experimenta un crecemento en 2007 de case o 
3%. A media por cooperativa sitúase nas 14 persoas. Os datos indican que 
nos últimos cinco anos a evolución da cifra media de empregados segue 
unha tendencia á alza.

�	 Polo que respecta á cifra de facturación das empresas da mostra, a media 
facturada por cada unha destas sociedades supera os 6 millóns de euros. 

1	 JORDÁN RODRÍGUEZ, M. e BABÍO ARCAY, M.R., Cooperativas de Galicia. Informe de síntese. 2005, 
Santiago de Compostela: Consellaría de Traballo. Dirección Xeral de Relacións Laborais, 2008. Té-
ñense en conta non só as cooperativas agrarias de primeiro grao senón tamén o cooperativismo de 
segundo grao que agrupa exclusivamente a cooperativas deste tipo.	

Ruth Rodríguez é a responsable do departamento de Estudos 
Socioeconómicos de AGACA

A súa evolución ao longo do quinquenio 
2003-2007 indica que as cooperativas es-
tudadas obteñen un volume de factura-
ción maior cada ano.

�	 Como consecuencia do anterior, o 60% 
das cooperativas estudadas en 2007 
ocupa algún dos tres primeiros postos 
na clasificación das empresas que po-
súen unha maior facturación no con-
cello onde se localiza2. As cooperativas 
analizadas son a primeira ou segunda 
empresa máis importante no ranking lo-
cal no 66% dos concellos onde están lo-
calizadas, é dicir, sitúanse no primeiro 
lugar da clasificación local segundo o 
importe de facturación en 14 concellos.

•	 Perfil do cooperativista:

�	 O cooperativista agrario tipo en 2007 non é diferente do dos outros anos: 
varón cunha idade media de 40 a 55 anos. O envellecemento da poboación 
rural faise presente un ano máis. As cooperativas vitivinícolas seguen 
posuíndo a porcentaxe máis elevada de socios maiores de 40 anos, o 94%. 
A cantidade de xente nova nesta actividade é a máis baixa dos tres secto-
res: só o 6% ten menos de 40 anos. Hai que sinalar o cambio experimen-
tado polo sector hortoflorícola desde 20023 a 2007: hai cinco anos contaba 
cunha porcentaxe de agricultores novos do 46%, mentres que en 2007 tan 
só ascende ao 21%. Segundo os resultados extraídos, estas cooperativas 
son as que contan con máis mulleres socias e tamén con máis xente nova.

•	 Emprego:

�	 A porcentaxe de contratos fixos é moito 
máis do dobre, que a de contratos tempo-
rais, que acada só o 26% do total do em-
prego directo xerado polas sociedades es-
tudadas. Facendo unha comparación con 
hai cinco anos, obsérvase que o número de 
contratacións fixas ten experimentado un 
aumento do 14%.

•	Asembleas:

�	 A porcentaxe media de asistencia ás asem-
bleas celebradas en 2007 nas sociedades 
cooperativas permanece case sen varia-
cións (en torno ao 48%). A cantidade de 
xuntas que se celebran anualmente tam-
pouco experimenta grandes cambios.

2	ARDÁN: Galicia 2008. Directorio 13.500 empresas, Vigo: IGAPE, Consorcio Zona Franca de Vigo, 
2008. Nel  figuran os datos de 13.500 empresas galegas que tiveron uns ingresos superiores ós 
375.000 € no exercicio 2006.

3	 MOUGAN BOUZÓN, H. (Dir.), XII Informe sobre a Xestión e o Estado Económico do Cooperativis-
mo Agrario en Galicia, Santiago de Compostela: AGACA; Dirección Xeral de Relacións Laborais, 
2008, p. 18

Portada do XIII Informe sobre a xestión e o estado 
económico do cooperativismo agrario en Galicia

26%

74%

Fixos Eventuais

ELEVADA PORCENTAXE DE CONTRATOS FIXOS

A porcentaxe de contratacións fixas nas cooperativas é moito máis 
do dobre que a de temporais, que acada só o 26%

•	 Órganos sociais:
�	 As empresas cooperativas estudadas contan en 2007 cun número medio 

de conselleiros por sociedade que ascende a 8. Polo que se refire ao núme-
ro de socios que representa cada conselleiro, as cooperativas hotofloríco-
las sitúanse en 10, mentres que a media acada os 35 cooperativistas.

�	 Polo que respecta á presenza feminina no órgano directivo da coopera-
tiva, segundo a mostra, só o 18% dos membros do consello reitor son 
mulleres. Por sectores de actividade, onde se dá unha maior presenza é na 
produción e comercialización de produtos de horta e flor cortada (60%).

�	 Polo que respecta á forma de renovación dos membros do consello reitor 
en 2007, o 46% das sociedades da mostra renovan a súa xunta reitora en 
2007. O método máis utilizado polas empresas que realizan a renovación 
neste ano é a parcial (88%).

•	 A presidencia:
�	 A presidencia das sociedades cooperativas está ocupada por un varón 

cunha media de 50 anos de idade en 2007 e unha antigüidade media de 
oito anos no posto. Con respecto ao nivel de estudos só unha porcentaxe 
moi reducida das persoas que ocupan este cargo posúe estudos universi-
tarios (11%). A excepción atópase nas sociedades do sector do viño, onde 
a metade dos presidentes posúe titulación superior. En termos xerais, a 
maioría (53%) conta con estudos básicos.

�	 Tan só o 15% dos presidentes das cooperativas estudadas son mulleres. 
De igual xeito que no resto dos membros do consello reitor, dáse un maior 
predominio de presidentas nas sociedades dedicadas á produción e co-
mercialización de produtos de horta e flor cortada (33%).

•	 A xerencia:
�	 O 74% das sociedades da mostra teñen xerente. Non todas as cooperati-

vas confían na necesidade de contar cun xerente para a administración da 
empresa. A súa idade media é de 41 anos e levan arredor de 10 anos no 
posto. Hai un 67% de profesionais con estudos universitarios (medios e 
superiores).

�	 Con respecto á análise de xénero, só o 26% das xerencias das cooperativas 
estudadas están ocupadas por mulleres. Nas sociedades de viño e horta, 
este posto está ocupado soamente por varóns. Nas gandeiras tan só o 33% 
dos xerentes son mulleres.

•	 Formación a socios e traballadores:
�	 O 76% dos cursos impartidos nas cooperativas agrarias estudadas foron 

realizados en colaboración coa Unión de Cooperativas Agrarias, AGA-
CA, esta porcentaxe supón case un 23% máis que en 2006. Os temas máis 
tratados volven ser os sectoriais (79%), seguidos das NTICs (novas tec-
noloxías da información e da comunicación), xa que o 35% das coope-
rativas que impartiron formación aos seus socios incluíron algún curso 
deste tipo. O 16% das cooperativas analizadas usan a teleformación ou a 
formación a distancia.

Conclusións da análise económico-financeira 
As cooperativas agrarias teñen unha estrutura económica e financeira que lles 

serve para alcanzar unha boa parte dos seus obxectivos, porén, é necesario que 
esta estrutura siga sendo útil e permita ir alcanzando os novos obxectivos que os 
socios das cooperativas demandan. Precísase de análise e mellora continua, para 
que sexa a máis adecuada para realizar ditas actividades.

•	 A estrutura económica das cooperativas da mostra alcanza un volume de 
máis de 181,69 millóns de euros, dos que un 39% corresponden a activo fixo 
e o 61% a activo circulante. Isto indica un incremento durante o exercicio 
2007 do 9%.

•	 Os fondos propios das cooperativas da mostra alcanza un importe de 83,69 
millóns de euros, o que representa un 46% das fontes de financiamento, nas 
empresas analizadas polo Ardán esta participación é do 32%.

•	 Volume total da produción é de 341,64 millóns de euros.

As recomendacións apuntadas en Informes anteriores, seguen sendo válidas 
para o exercicio 2007.

•	 Mellorar o sistema de información interno para poder obter datos precisos 
e oportunos para a toma de decisións.

•	 Facer unha análise da capacidade de produción, intentando conseguir a 
plena produción.

•	 Analizar as distintas fontes de financiamento existentes, xunto co seu custe.

•	 Estudar a utilidade da cada proxecto de investimento e de cada actividade, 
así como a súa viabilidade técnica e económica, e a forma máis axeitada de 
financiala.

•	 Determinar unha marxe axeitada que lle permita á cooperativa realizar a 
súa actividade con garantía.

•	 Fomentar o compromiso dos socios co cooperativismo.

•	 Todas estas actuacións deben ir acompañadas de fomento e axudas ó coo-
perativismo por parte das Administracións Públicas. 

Conclusións da xestión económica 

•	 Novas tecnoloxías: 

�	 96% das cooperativas estudadas conta en 2007 con conexión á internet. O 
uso que se lle dá á internet está fortemente relacionado coa actividade á 
que se dedica a cooperativa.

•	 Planificación estratéxica: 

�	 A porcentaxe de cooperativas que en 2007 afirma marcar obxectivos a cor-
to, medio ou longo prazo é do 63%, entendendo a fixación de obxectivos 
de xeito formal, por escrito e con avaliación de resultados.

�	 Facendo unha avaliación da organización e do funcionamento das dife-
rentes áreas de traballo existentes nas cooperativas agrarias obxecto de 
estudo, perfectamente extrapolables ao conxunto real de cooperativas, 
chégase á conclusión de que un aspecto considerado claramente mellora-
ble é o da investigación, desenvolvemento e innovación (I+D+I), en todos 
os sectores.

•	 Xestión de recursos: instalacións e outros recursos:

�	 En 2007 a porcentaxe de cooperativas da mostra con traballos desenvol-
vidos en canto a I+D+i é moi reducida: tan só o 6% considera que posúen 
un departamento específico para tal efecto.

�	 Por sectores, cómpre destacar a elevada participación das cooperativas de 
viño no establecemento de sistemas de trazabilidade (100%, o que supón 

un incremento do 20%, con respecto ao ano anterior). O da trazabilidade 
é un tema de elevado interese no mercado, cada vez máis demandado ou 
de obrigado cumprimento tanto polos consumidores como polas empre-
sas distribuidoras. O mesmo camiño parecen estar tomando o resto de 
sectores.

�	 Tamén é salientable a elevada porcentaxe de cooperativas que pertence a 
cooperativas de segundo grao: o 62% das sociedades enquisadas.

•	 Xestión comercial, mercados e internacionalización:

�	 O responsable da xestión comercial adoita ser habitualmente o xerente, 
sobre todo nas cooperativas gandeiras. O director comercial participa ou 
é responsable con máis frecuencia da xestión comercial nas cooperativas 
dedicadas ao viño.

�	 Un aspecto que chama a atención ao preguntar por estes temas é a dificul-
tade das cooperativas en percibir como marca o propio nome da coopera-
tiva, sobre todo no caso das cooperativas gandeiras dedicadas á fabrica-
ción de penso.

�	 As cooperativas vitivinícolas, debido a que a súa dobre orientación (ao 
socio e ao cliente) está moito máis acentuada, polo tipo de mercado no 
que opera, son as que teñen o concepto de marca máis desenvolvido. O 
95% das enquisadas vende a súa produción baixo marca propia.

�	 Só o 8% das entidades leva a cabo algo de comercio electrónico. A venda 
pola internet é utilizada polas cooperativas dedicadas á elaboración e co-
mercialización de viño e polo 11% das de horta e flor.

�	 Tan só un 15% do total que respondeu a esta pregunta realiza algún tipo 
de investigación de mercados.

�	 A venda directa á distribución organizada ten un peso moi importante 
nas cooperativas de viño (o 56% da facturación vai dirixido a ese colecti-
vo).

�	 Tan só as sociedades dedicadas á uva e ao viño realizan exportacións algo 
significativas, nunha porcentaxe do 11% da súa facturación.

6.7.- Comunicación e divulgación cooperativa 

As accións comunicativas executadas por AGACA durante 2010 estiveron en-
camiñadas a fomentar a comunicación a través de dúas vías: por unha banda, a 
través da comunicación interna, coas cooperativas que integran a Asociación e 
por outra, da comunicación externa, dirixida a dar a coñecer o cooperativismo ao 
resto da sociedade.

6.7.1.- Comunicación interna

Dispoñer de información é esencial para acadar unha posición estratéxica e 
competitiva en calquera ámbito. As cooperativas non son alleas a esta circuns-
tancia e cada día somos máis conscientes da necesidade de coñecer o que está 
acontecendo ao noso redor e máis alá. A sociedade globalizada na que vivimos 
non entende de distancias. Temos ao alcance da nosa man cantidades inxentes de 
información pero xestionala axeitadamente é unha tarefa que nos ocupa moito 
tempo e xa sabemos que o tempo é esencial.

Neste senso, dende 1990, todas as cooperativas socias reciben dossieres in-
formativos. Dende 2007 actualizouse este servizo, pasando de recibir a informa-

ción publicada en medios cunha periodicidade mensual, a unha frecuencia diaria. 
Cada día, responsables e técnicos das cooperativas socias de AGACA reciben, 
a través do correo electrónico, unha selección daquelas noticias procedentes de 
xornais en papel e medios electrónicos, que poden resultar de interese en todos os 
sectores con que nos relacionamos.

Para aqueles que non tiñan acceso a esta opción de envío, achegóuselles, a 
través de correo postal, o dossier mensual. 

Así, as canles empregadas na potenciación da comunicación interna foron:

•	 Dossier de prensa diario (a aquelas cooperativas con correo electrónico).

•	 Dossier de prensa mensual (a aquelas cooperativas sen correo electrónico).

•	 Informes sectoriais.

•	 Relacións cos gabinetes de comunicación doutras Federacións e de Coope-
rativas Agro-alimentarias de España.

•	 Revista Cooperación Galega.

•	 Separatas informativas.

•	 Envío de avisos SMS e comunicacións de eventos e reunións por correo 
electrónico.

•	 Páxina web de AGACA (www.agaca.coop)

Con carácter máis restrinxido, AGACA emite informes sectoriais onde se re-
sumen as noticias máis destacadas dos sectores, remitíndose ás cooperativas in-
teresadas.

Os artigos aparecidos nos medios de comunicación non son os únicos refe-
rentes empregados para manter informadas ás cooperativas: tamén se remiten 
informacións procedentes de gabinetes gubernamentais, centros de investigación 
e outras fontes relacionadas co sector.

Mantéñense, ademais, continuos fluxos de comunicación entre os gabinetes 
de prensa das Federacións co obxectivo de intercambiar informacións que poi-

Rosa Vázquez e Nazaret Bolaño son responsables do departamento de Comunicación e coordinadoras da revista “Cooperación Galega”

dan ser útiles para o sector cooperativo de cada comunidade autónoma. A través 
deles, accedemos a informes, datos, publicacións e axendas que son de utilidade 
para os técnicos e para as cooperativas. Na oficina de Santiago recíbense puntual-
mente as revistas elaboradas polas diferentes Federacións e Unións integradas en 
Cooperativas Agro-alimentarias.

En canto á revista Cooperación Galega, foron cinco os números publicados 
durante 2010 (do 97 ao 101, ambos inclusive) cunha tirada de 15.000 exemplares 
en cada edición, contando (para a distribución exclusivamente) coa colaboración 
da Consellaría de Traballo. 

Entre os temas tratados en profundidade na publicación, ao longo de 2010, 
destacamos –pola relevancia e repercusión acadadas– o apoio ás Organizacións 
de Produtores; a participación no VI Congreso de Cooperativas Agro-alimentai-
ras, celebrado en Zaragoza, onde se afondou especialmente sobre o futuro do 
sector; a información sobre calidade e eficiencia en todos os sectores; reportaxes 
ás cooperativas de viño e de horta e, de xeito especial, unha análise profunda e 
reiterada sobre a situación de crise do sector leiteiro, as perspectivas de futuro e 
posibilidades de superala, así como un seguimento e recoñecemento público dos 
actos de protesta cooperativista en apoio do sector.

Ademais incluíronse entrevistas, reportaxes a cooperativas, noticias de actua-
lidade, un seguimento das distintas xornadas sectoriais e seminarios organizados 
pola Asociación. 

Entre os números elaborados no 2010 destacamos o Especial nº100, onde in-
cluímos 212 elementos gráficos, un saúda especial do presidente da Xunta, unha 
homenaxe ás cooperativas socias, a retrospectiva dos inicios da Asociación nos 
anos 90, un estudo sobre a situación da muller nas cooperativas agrarias, repor-
taxes especiais sobre a mocidade no agro galego e alianzas cooperativas e inaugu-
ramos unha nova sección: Retranca, de carácter desenfadado e en clave de humor.

Alén dos temas tratados en profundidade, das noticias e reportaxes diversas, 
a revista conta tamén con dúas seccións máis científicas: Difusión Técnica, centra-
da no sector de horta e flor e un Caderno de Divulgación Técnica.

Expertos de recoñecida traxectoria e prestixio na investigación agraria colaboran na elaboración dos 
artigos de difusión técnica que se inclúen en cada número da revista que edita AGACA

Revista da Asociación Galega de Cooperativas Agrarias (AGACA)

Número 100. Outubro 2010

GALEGA

especial nº
retranca

Nov
a

sec
ción

Revista da Asociación Galega de Cooperativas Agrarias (AGACA)

Número 101. Decembro 2010

Organizacións de 
Produtores

MISIÓN INVERSA
Negocios con Suíza

SAÍDAS
Cómo son as outras cooperativas

GALEGA

Caderno de divulgación técnica

Os expertos coinciden
na súa importancia

Revista da Asociación Galega de Cooperativas Agrarias (AGACA)

Número 97. Marzo 2010

Revista da Asociación Galega de Cooperativas Agrarias (AGACA)

Cadernillo de divulgación técnica

As cooperativas vitivinícolas saen 
fortalecidas do 2009

Entrevistamos a
Odilo Martiñá Rodríguez,

director xeral de Relacións Laborais

AGACA presenta
XIII Informe sobre a xestión 

e o estado económico do 
cooperativismo en Galicia

Revista da Asociación Galega de Cooperativas Agrarias (AGACA)

Número 98. Maio 2010

Cadernillo de divulgación técnica

O VI Congreso de Cooperativas
Agro-alimentarias
confirmou que o sector
agrario é estratéxico
para o futuro

Análise do sector lácteo por Fernando de Antonio, 
técnico de Gandería de Cooperativas Agro-alimentarias

A cooperativa Poluga
cumpre 25 anos

Revista da Asociación Galega de Cooperativas Agrarias (AGACA)

Número 99. Agosto 2010

Caderno de divulgación técnica

A horta galega:
un sector de futuro

Xornadas
Os sectores a estudo

XXII Asemblea AGACA

Revista da Asociación Galega de Cooperativas Agrarias (AGACA)

Número 100. Outubro 2010

Revista da Asociación Galega de Cooperativas Agrarias (AGACA)

Número 100. Outubro 2010

Contidos especiais 

en outubro

nº 100

GALEGA

Portadas dos cinco números da revista “Cooperación Galega” publicados no 2010

Mención especial merece o enorme esforzo de traballo e xestión organizativa 
dos artigos de divulgación técnica no Caderno elaborados por expertos de reco-
ñecida traxectoria na investigación agraria, e que gozan de gran prestixio neste 
ámbito, mesmo a nivel internacional. Este especial formativo e divulgativo dos 
aspectos técnicos da gandería non conta con ningunha axuda oficial ao igual que 
acontece cos Técnicos de Horta e Flor que, número a número, ofrecen o seu coñe-
cemento dos distintos aspectos relacionados con este sector.

6.7.2.- Comunicación externa

En canto á comunicación externa, partiuse dun seguimento diario da actua-
lidade e tendencias informativas relacionadas co agro e o cooperativismo. En 
función das liñas comunicativas seguidas polos medios de comunicación e as 

marcadas polos propios acontecementos deste 
pasado ano, emprendéronse accións informa-
tivas introducindo a AGACA na axenda dos 
medios e amosando á Asociación como fonte 
comunicativa aberta.

Ademais da información relativa aos even-
tos organizados e participados por AGACA 
(homenaxes, xornadas técnicas, celebración 
da XXII Asemblea Xeral), o gabinete de comu-
nicación de AGACA centrou os seus esforzos 
en trasladar á sociedade os valores propios do 
movemento cooperativo: solidariedade, igual-
dade, compromiso, transparencia, vocación so-
cial..., pois consideramos moi importante que 
non se perdan de vista estes principios que lle 
confiren ao cooperativismo a súa verdadeira 
esencia. 

Dende o servizo de prensa de AGACA ta-
mén se atenderon as peticións de información 
de organismos públicos, empresas mercantís e 
medios de comunicación tanto galegos como 
de fóra de Galicia e mesmo de particulares, 
que solicitaron a atención do gabinete de co-
municación da Unión.

Nesta liña comunicativa, AGACA tamén promoveu as súas actividades e os 
seus servizos a través da actualización continuada das novas e da información 
relacionada na páxina web propia e na do Consello Galego de Cooperativas; de 
publicacións; carteis e polípticos informativos. 

6.7.3.- Páxina web AGACA

Dende unha perspectiva global de achegamento de información, AGACA con-
ta cunha páxina web propia dende a que facilita aos interesados un achegamento 
continuado á entidade, amén de subministrar aquelas noticias relacionadas tanto 
coa Asociación como cos sectores que abrangue o contorno rural. 

Todos os apartados incluídos na páxina http://www.agaca.coop fan referen-
cia a aspectos públicos que, dende AGACA, consideramos de gran importancia, 
noutro intento de ofrecer un mellor servizo aos nosos asociados e a todos aque-
les que poidan precisar ou demandar información relacionada co cooperativismo 

A comunicación externa é parte importante do labor de divulgación 
do cooperativismo que desenvolve AGACA



101Servizos de apoio ao cambio cooperativo

agrario en todas as súas vertentes. De feito, non debemos obviar a plataforma de 
impulso que, a día de hoxe, nunha sociedade tan globalizada supón contar cun 
elemento de difusión tan accesible, rápido e directo. 

	 Neste ano, a páxina web, inaugurou un novo servizo coa colaboración da 
Xunta de Galicia:“Resumos de Ordes de Axuda”. Esta sección permite o acceso, 
a todos os cidadáns, aos resumos das ordes de axuda publicadas no DOG, que 
AGACA levaba anos realizando e distribuíndo en exclusiva para os seus socios. 
Ademais estamos traballando nunha mellora da aparencia e usabilidade da páxi-
na que esperamos estea dispoñible para o ano próximo. O obxectivo é aproveitar 
as oportunidades que ofrecen as novas tecnoloxías para consolidar unha páxina 
aínda máis actual, dinámica, completa e con contidos de interese, e fácil acceso, 
entre os que se atopan todos os servizos que vén ofrecendo a Asociación. 

